
رێژەی خۆسووتاندنی ئافرەتان لە بەرزبوونەوەدایە

نی  یا ا ز ە ر شــا
كۆمەڵناســی  بــواری 

كــە  دەكەنــەوە  لــەوە  جەخــت 
كۆمەڵگــەدا  پێشــەنگیی  لــە  ئافــرەت 

رۆڵێكــی لاواز دەبینــێ و بــۆ ئــەوەی بتوانێــت رۆڵی 
خۆی زیاتر بەرجەســتە بكات، پێویســتە لەگەڵ سیســتەمی 
نەریتســالاریدا ململانــێ بــكات، بــەڵام بەشــێك لــە ئافرەتان 
ئاریشــەی زۆر قورستریان هەیە، بەتایبەتی ئافرەتانی خاوەن 
پێداویســتی تایبــەت كــە لــە ئاســتی جیهاندا گەلێك كێشــە 
و گرفتــی جۆراوجــۆر رووبەڕوویــان دەبێتــەوە. بێگومان ئەو 
ئافرەتانە بە پێی سیستمی حوكمڕانیی هەر وڵاتێك مامەڵەی 
تایبەت بە خۆیان لەگەڵ دەكرێت و كەم تا زۆر ئاوڕیان لێ 
دەدرێتەوە، لە هەرێمی كوردستانیش لە كۆی110337 خاوەن 
پێداویســتی تایبەت 22496 كەسیان ئافرەتن. ئەوان خاوەنی 

ئەو پرســیارەن: ئایا دەســەڵاتی حوكمڕان تا 
چەند بایەخی بە پێداویســتییەكانیان داوە؟ 
ئەوە تەنیا پرسیاری ئەو توێژە نییە، بەڵكو 
ئــەوان دەخــوازن بزانن ئایــا حكومەت هیچ 
پلانێكی هەیە بۆ ئەوەی زیاتر ئاوڕیان لێ 
بداتــەوە، یــان تا كۆتایــی ژیانیان دەبێت 
وا هەســت بكــەن كــە پەراوێــز خراون و 
خەونەكانیــان بە هەند وەرناگیردرێ؟ 
بەشداربووانی ئەم راپۆرتەی گوڵان 

وەڵامی ئەو پرسیارانە دەدەنەوە.

ئافرەتانی خاوەن پێداویستی تایبەت 
دەخوازن پەراوێز نەخرێن و 

ئاوڕێك لە خەونەكانیان بدرێتەوە

كاتی ئەوە هاتووە سیستمی 
خوێندن‌ و تەندروستی ‌و 
یاسا لەگەڵ پێداویستیی 
كەمئەنداماندا بگونجێندرێت ‌و 
كۆمەكی تایبەت ‌و ئاسانكاریی 
تەكنیكی پێشكەش بە 
كەمئەندامان ‌و خێزانەكانیان 
بكرێت

هەر چەندە رێكخراوە مرۆییەكان 
رۆڵێكی باشیان هەبووە لە 

كەمكردنەوەی خەم و ئازاری 
كەمئەندامان و داوای زیادەی 
مووچە و دامەزراندنی خاوەن 
پێداویستیە تایبەتەكانیان 

كردووە و زۆر پلان و 
پێشنیاریان داوەتە حكومەت و 
پەرلەمان، بەڵام شانبەشانی 

حكومەت گلەیی لە كەرتی 
تایبەتیش هەیە كە هەوڵیان 
نەداوە لە كاتی دامەزراندنی 

كارمەند رێژەیەك بۆ كەمئەندام 
دابین بكەن

ئەگەرچی تاكی كەمئەندام 
لەگەڵ كەسی ئاسایی جیاوازی 

هەیە، بەڵام ناكرێت وەك 
تاكێكی بێتوانا مامەڵەی 

لەگەڵ بكرێت، چونكە ئەمە 
نەك هاوكاری ناكات، بەڵكو 

كێشەكانی زیاتر دەكات

كڕینی عەرەبانەیەكی زۆر 
ئاسایی تایبەت بە كەمئەندامان 

پێویستی بە زیاتر لە 300 
دۆلارە، كە ئەوە بڕێكی زۆرە 

و مووچەكە زۆر كەمترە لەوەی 
بتوانن پاشكەوتی بكەن، تا 

بتوانن عەرەبانەیەكی وای پێ 
بكڕن

گوڵان: كۆمەڵایەتی كۆمەڵەی گشــتیی رێكخراوی نەتەوە یەكگرتووەكان لە ســاڵی ١٩٩٢ 
رۆژی ٣ی دیسەمبەری وەكو رۆژی جیهانی كەمئەندامان دیاری كرد 
و لە ئێستاشدا زیاتر لە یەك ملیارد كەس لە كۆی دانیشتووانی جیهان 
بەهۆی كێشــەی سیســتەمی دەروونی، مێشك و بەشێكی جەستەوە بە 
كەمئەنــدام هەژمــار دەكرێــن. لە هەرێمی كوردســتانیش یاســای ماف 
و ئیمتیازاتــی كەمئەنــدام و خــاوەن پێداویســتییە تایبەتــەكان لە 31ی 
كانونی یەكەمی 2011 لەلایەن پەرلەمانی كوردســتانەوە پەســەندكرا، 
زۆربــەی خــاوەن پێداویســتییە تایبەتەكانیش رایانوایە كە لە یاســاكەدا 
چەنــد بڕگــە و ماددەیەكــی لە بەرژەوەندی ئەوان تێــدا بووە، بەتایبەت 
لە پرســی زیادكردنی مووچە و دابینكردنی پێداویســتی و چارەسەری 
تەندرووســتییان، بــەڵام گلەییشــیان لــەوە هەیــە كــە یاســاكە جێبەجێ‌ 
ناكرێت. سەرەڕای ئەوەش بەپێی ئامارەكان كۆی گشتی كەمئەندامان 
لە هەرێمی كوردستان 110337 كەسن و زۆرترین رێژەشی لە هەولێرە 
كــە زیاتــر لــە 40 هــەزار خــاوەن پێداویســتی تایبــەت لەخــۆ دەگرێ، 

22496 كەسیشیان ئافرەتن. 
پرســە  بــەو  ســەبارت  كۆمەڵــی هــەر  چالاكــی 
عەبــاس  كەوســەر  دەڵێــت: »كەمئەندام مەدەنــی 
بــێ ئەنــدازە چاوی لە یەكێكــە لــەو توێژانەی كە 

كۆمەڵگەیــە، بــەڵام لە كۆمەك‌ و ئاســانكاریی 
وڵاتەكانــی  ســەرجەم‌ 
ناوەڕاســتدا  خۆرهەڵاتــی 
كۆمەڵگــە  بەزەیــی  چــاوی 
بەرامبــەر بــە كەمئەندامــان كوێــرە، 
خــاوەن  كێشــەی  ئێســتا  تــا  خۆشــمان  ‌لای 
كێشــەی  نەبووەتــە  كەمئەندامــان  و  تایبــەت  پێداویســتیی 

كۆمەڵگە و بە تەنیا كێشەی خێزانەكەی خۆیەتی«. 
كەوســەر ئەوەش دەخاتەڕوو كە خوشكێكی خاوەن پێداویستیی تایبەتی 
هەیــە و هــەر لــەو بارەیەوە بۆ گوڵان گوتی: »من خوشــكێكی خاوەن 
پێداویســتیی تایبەتــم هەیــە و لــە نزیكــەوە دەزانــم ئــازار و موعاناتــی 
خێزانی كەمئەندام چییە و باری سەر شانی خێزانی واتا چەند قورسە. 
بەتایبەتی كەمئەندامانی مێینە، كە تایبەتمەندییەكانیان زیاترە و جگە 
لەوەی لە رووی جەستەییەوە وەك هەر كەمئەندامێكی نێر پێویستی بە 
هاوكاریكردنە، لە لایەنی دەروونیشەوە پێویستییەكی لە رادەبەدەری بە 
هــاوكاری و دڵنەوایــی ئەندامانی خێزان و كۆمەڵگەش هەیە. خێزانێك 
كــە منداڵێكــی كەمئەندامــی دەبێــت، بێجگە لە شــوێنەواری دەروونی 
كە بەر منداڵەكەیان كەوتووە، رۆژانە بەرەنگاری دەیان كێشەی قورس‌ 
دەبنەوە. هەندێك منداڵی كەمئەندام لە وڵاتانی ئەوروپا كە پێداویستی 
تایبەتیان هەیە، لە بنكە تەندروســتییەكاندا بەلای كەمەوە لە شــەو و 
رۆژێكــدا ســێ كارمەندیــان بۆ دامەزراوە، بەڵام بەداخــەوە لە زۆربەی 
وڵاتانی دواكەوتوودا كەمئەندامان مافیان پشــتگوێ خراوە و ناهەقی‌ 
و تاوانیــان بەرامبــەر دەكــرێ، كەمئەندامانــی عێــراق بــە گشــتی و 

كوردستان بەتایبەتی لەم بێ مافیەدا پشكی شێریان بەركەوتووە«. 
كەوســەر رایوایە »كاتی ئەوە هاتووە سیســتمی خوێندن‌ و تەندروســتی 
‌و یاســا لەگەڵ پێداویســتیی كەمئەنداماندا بگونجێندرێت ‌و كۆمەكی 
كەمئەندامــان ‌و  بــە  پێشــكەش  تەكنیكــی  ئاســانكاریی  تایبــەت ‌و 

خێزانەكانیان بكرێت.«
یاســین جــاف بەرپرســی كارگێــڕی كۆمەڵــەی پەرەپێــدان بەتواناكانی 
لاوانــی كەمئەندامــی كوردســتان، ســەبارت بــە هەمــان پــرس دەڵێت: 
»ژنــان بــە هەمــوو چیــن و توێژەكانیــان و بــە جیــاوازی ئاســتی 
رۆشنبیری و پلە و پایەی وەزیفیان لەوەی كە ئافرەتن و پێویستە 
ملكەچــی كۆمەڵگــە بــن، یــەك دەگرنــەوە، ئــەو ژنانــە ژنــی 

مــاڵ بــن، یــان ئەوانە بن كــە لە دەرەوە كار دەكەن، بــەردەوام ئاگاداری 
خۆیانــن لــە ترســی ئــەوەی نەكەونە بــەر تانە و تەشــەری خەڵكی بێ 
ئەزمــوون و ناتێگەیشــتوو و بــێ بەزەیــی، ژنان لە هەر شــوێن و جێگە 
و پێگەیەكــدا بــن، پێــش هەمــوو كارێك پێویســتە بیر لــەوە بكەنەوە كە 
جێگــەی رەزامەنــدی تێكــڕای ئەو كەســانە بن كە لــە چواردەوریانن و 
پەیگیر بن بە تێكڕای دابونەریت و خوو و رەوشــتی ئەو شــوێنەی كە 
ژیانی تێدا دەگوزەرێنن، لە بچووكترین شتەوە تا گەورەترین، ئەمانەش 
خواردن و جل و بەرگ و هەموو هەڵســوكەوتی رۆژانە دەگرێتەوە، بە 
شێوەیەكی گشتی لە وڵاتی ئێمە ژنانی لەشساغیش بۆ یەك چركە بۆ 
خۆیان ناژین و زیاتر بۆ رازیكردن و راپەڕاندنی ئیشــوكارەكانی خێزان 
و دەوروبەریان دەژین، بێگومان تا ئێرە مەبەســتمان لە ژنی ئاســایی و 
تەواوە كە لە پێكهاتەی جەســتەی هیچ كەموكوڕییەكی نییە. ئەگەر 
ئەمە حاڵی ئەو ژنانە بێت كە هیچ جۆرە كێشەیەكی جەستەییان نییە، 
ئەی ئەو ئافرەتانەی كە یەكێك لە ئەندامەكانی جەستەیان لە دەستداوە 
و پێویســتیان بە هاوكاری و یارمەتیدانە، دەبێ لە چ كەشــوهەوایەكی 

نادروستدا بژین؟«
یاســین جــاف لــە درێژەی ئاخافتنەكەیدا جەخت لــەوە دەكاتەوە كە »لە 
زۆربــەی ماڵەكانــدا ئەندامــی خاوەن پێداویســتی تایبەت بە كەســێكی 
بارگــران و كــەم و كــورت ســەیر دەكرێــن، تــا ئەو ئاســتەی هەســتێكی 
زۆر نابەجــێ و نامرۆڤانەیــان لا دروســت دەكــەن، كــە زۆرێكیــان پەنــا 
بــۆ گۆشــەگیری و زۆرجاریــش بــۆ خۆكوشــتن دەبــەن، تێڕوانینــی 
تایبــەت،  پێداویســتی  خــاوەن  بــە كەســێكی  بەرامبــەر  كۆمەڵگــەش 
تێڕوانینێكــی ســتەمكارانەیە و ئــەوەش وایكــردووە كاتــی دەركەوتنــی 
لــە نــاو خەڵكــی هەســتی خۆبەكەمزانینــی دەدەنێ، بۆیە ئەو كەســانە 
كاتێكیــش بۆیــان بگونجێــت و بیانەوێــت كارێك بكەن، ئەوە دەبێ ســەد 
جــار بیــر بكەنــەوە لەوەی كە ئەگەر بێنــە دەرەوە، ئاخۆ كۆمەڵگە چۆن 
لێیان دەڕوانێت. خۆ ئەگەر زۆر چاكە و پیاوەتیشیان بەرامبەر بكرێت، 
ئەوە لە رێگەی بەزەییەوە دەكرێ، نەك بە چاوی رێز و خۆشەویستی. 
» گوتیشــی: »رۆژانــە هــەر یەكەمــان بەلایەنــی كــەم چەنــد پیاوێك 
دەبینیــن كــە ئەندامێك یــا چەند ئەندامێكی جەســتەیان نەماوە یا هەر 
نەیــان بــووە، بــەڵام ژیانێكی ئاســاییتر لە ئافرەتانی كەمئەندام بەســەر 
دەبەن. بۆ نموونە: ئەو پیاوانەی كەمئەندامن بە رێژەیەكی زۆر ژیانی 
هاوســەرییان پێكهێنــاوە و ژنەكانیشــیان زۆر رێزیــان لێدەنێن و زۆربەی 
جــاران ئــەو كچانەی كە قبووڵ دەكەن ببن بە هاوســەریان، كچانی بێ 
كەموكوڕیــن لــە رووی جەســتەوە، بــەڵام زۆر كــەم لــە پیــاوان ئامادەن 
ژنێك بخوازن، ئەگەر كەمئەندام بێت، جا ئەگەر ئاستی رۆشنبیریشی 
زۆر بــەرز بێــت، پیاوان لە ئاســتی خۆیانیان نازانــن، واتە زۆرینەیان بە 
دوای ئافرەتێكی تەواو لە جەســتەدا دەگەڕێن و ئافرەتانی هاوشــێوەی 
خۆیانیــان قبــووڵ نییە، لەبەر ئەوەی پیــاوان كە ژن دێنن، هێندەی بیر 
لــەوە دەكەنــەوە كــە بــۆ خزمەتی خۆیــان و ماڵ و منداڵیــان ژن بهێنن، 
هێندە وەك پرۆســەیەكی گرنگ و تەواوكەری ژیانی خۆی و لەســەر 

بنەمای رێز و خۆشەویستی لە ژنان ناڕوانن.«
بەپێی یاســای نێودەوڵەتی »كەمئەندام و خاوەن پێداویســتی تایبەت« 
هەموو ئەو كەسانە دەگرێتەوە كە بە هیچ یەكێك لە شێوازەكان توانایان 
نییــە پێداویســتییە ســەرەكییەكانی خۆیــان فەراهــەم بكــەن، جــا بەهەر 

هۆیەكەوە كە كار لەسەر توانای عەقڵی، یاخود جەستەیی بكات. 
دەربــارەی مافەكانــی كەمئەندامــان، لــە خاڵی حەوتەمــی جاڕنامەی 
ژمــارە 30/3447ی كۆمەڵــەی گشــتی نەتەوەیەكگرتــووەكان )كــە لە 
12/9/ 1975 دەرچووە(، داواكراوە كەمئەندام مافی ســوودمەندبوونی 
هەبێــت لــە بیمــەی كۆمەڵایەتــی و ئابووریــدا، لەپێنــاو دابینكردنــی 
ئاستێكی شایستەی ژیان، بە ‌گوێرەی ئەو توانا فیكری و جەستەییەی 

هەیەتی دەبێت هەلی كاركردنی بۆ بڕەخسێندرێت.
جۆرەكانی كەمئەندامی: 

• كەمئەندامی جەستەیی كە چەند جۆرێكە: 
ا- كەم ئەندامی هەستەكی: وەك نابینایی، نابیستایی.

ب- كەمئەندامــی جووڵەیــی: وەك جۆرەكانی شــكانی ئێســكەكان، لە 
دەستچوونی دەمار، نا هارمۆنی ئیسك و ماسوولكە. 

ج- كەمئەندامــی ئەندامەكانــی ناوەوەی جەســتە: وەك ناســازییەكانی 
دڵ، دەمار، هەناسە، گورچیلە. هتد 

• كەمئەندامی هزری كە ئەم جۆرانە دەگرێتەوە:
ا- بیركۆڵی )دواكەوتوویی هزری( ب- نەخۆشی دەروونی 

• هۆكارەكانی كەمئەندامی: 
و  رووداو  پێكــدادان،  ئەنجامــی  لــە  دووچاربــوون:  كەمئەندامــی   •
نەهامەتی سرووشتی، شەڕ، سووتان، نەخۆشی درێژخایەن و جێكەوتە 

خراپەكانیان، تاك دووچاری ئەم جۆرە كەمئەندامیە دەكەن. 
• كەمئەندامــی بۆماوەیــی: هۆكارەكانــی كەمئەندامــی بۆماوەیی بە 

شێوەیەكی گشتی دەبنە دوو بەشەوە:
ا- هۆكارەكانــی مــاوەی دووگیانــی: خراپــی ژەمەخۆراكەكانی دایك، 
تەمەن زۆری دایك، رەچاونەكردن و خۆنەپاراستن لە ماوەی دووگیانی، 

تیشك، داودەرمان، نەخۆشی دایك و كێشانی جگەرە. 
‌ب- هــۆكاری كاتــی لەدایكبــوون: درێژخایەنــی كاتــی لەدایكبــوون و 
بوونی كێشە لە هێنانەدەرەوەی كۆرپەكەدا، لە دایكبوونە ناتەندروستەكان 
كە رەچاوی مەرجەكانی تەندروستی نەكرێت، بەركەوتنی كۆرپەكە لە 

كاتی لەدایكبووندا. 
هەرچەندە پێشــكەوتنی بواری زانســتی پزیشكی لە سەردەمی خێرای 
ئێســتادا توانیویەتــی تــا رادەیــەك ســنوورێك بــۆ بــە ‌كەمئەندامبوونی 
مرۆڤەكان لە ‌رووی جەستەییەوە دابنێت، بەڵام لەولاوە بەرەوپێشچوونی 
تەكنەلۆژیــا لــە كۆمەڵگــە پێشــكەوتووەكاندا جۆرێكــی دیكــە لە كەم 
ئەندامــی)3( بەســەر تاكەكانــدا ســەپاندووە، كــە ‌ئەویــش خــۆی لــە 
)كەمئەندامــی دەروونــی(دا دەبینێتەوە، هۆكارەكانی بەرچاویشــیان 
زیادبوونــی رێــژەی تــاوان و خۆكوشــتن و دیــاردەی بەكارهێنانــی 

ماددەی بێهۆشكەرە.
● رێگەكانی پێشگیریی لە كەمئەندامی:

• دووركەوتنەوە لە هاوسەرگیریی لە نێو خزماندا.
• چاودێری درووستی ماوەی دووگیانی.

• خواردنی درووستی دایك.
• خۆبەدوورگرتن لە دووگیانبوون لە سەرووی تەمەنی 

35 ساڵی و خوار تەمەنی 18 ساڵی.
• بەكارنەهێنانی چارەســەری پزیشكی لە 

ماوەی دووگیانیدا.
• خۆپاراســتن لە تیشك و ناوەندەكانی 

بەكارهێنانی تیشك.
كــردەی  ئەنجامدانــی   •
لەدایكبــوون بەتــەواوی مەرجــە 
ژێــر  لــە  و  تەندروســتیەكانەوە 
چاودێری كەســانی شــارەزا و 
خاوەن بڕوانامەی تایبەت بەو 
بوارە، كەســانێك كــە دەتوانن 
رێگــری بكــەن لە زۆرێك لە 

جۆرەكانی كەمئەندامی.
هەڵســوكەوتی  و  مامەڵــە 
تاكــی  لەگــەڵ  خێــزان 

كەمئەندام پێویستە چۆن بێت؟ 
ئــەم خاڵــە گرنگە، لەبەر ئــەوەی ئەگەرچی تاكــی كەمئەندام لەگەڵ 
كەســی ئاســایی جیــاوازی هەیــە، بەڵام ناكرێــت وەك تاكێكــی بێتوانا 
مامەڵــەی لەگەڵ بكرێــت، چونكە ئەمە نەك هاوكاری ناكات، بەڵكو 
كێشــەكانی زیاتــر دەكات. كەســی كەمئەنــدام زۆرجــار گرفتەكانــی 
دەبنەڕێگر لە ئەنجامدانی هەندێك لە كارەكانی، یان بەشێك لە كارەكانی 
بە جۆرێكی دیكە ئەنجام دەدات، بەڵام زۆرێك لە كەمئەندامانیش پاش 
فێربوون و شارەزایی پێویست دەتوانن زۆرێك لە كارە ئاساییەكانی ژیان 
بەهەندێك جیاوازییەوە، یان كەمێك لەســەرخۆتر لە كارەكانی كەســانی 
ئاســایی ئەنجام بدەن. ئەوەی كەمئەندامێك پێویســتیەتی قبووڵكردن و 

باوەڕبوونە بە تواناكانی، نەك خەمخواردن بۆ نەتوانینەكانی. 
لەگەڵ كەسانی نابینا و نابیستا چۆن مامەڵە بكەین؟

لــە مامەڵكــردن لەگەڵ كەســانی نابینادا پێویســتە هەوڵبدەین كە وەكو 
خــاوەن بینایــی بــە ســوودوەرگرتن لــە بارودۆخی گونجــاو مەهارەت و 
دیكــەی  هەســتەكانی  بەهێزكردنــی  پەرەپێبــدات،  تواناكەســییەكانی 
دەكات.  ســەركەوتووتر  كاروبارەكانــی  لەگــەڵ  رووبەڕووبوونــەوەی 
شــێوازی ژیان و ئەساســییاتی ناوماڵ پێویســتە بە جۆرێك رێكبخرێن 
كــە نابینایــەك بــە ئاســانی بتوانێــت بەو شــتانە بــگات كە پێویســتی 
پێیەتی. خۆشبەختانە ئەمڕۆ بە سوودوەرگرتن لە ئەلف و بێی برێڵ، 
نابینــاكان دەتوانــن فێــری خویندنــەوە و نووســین ببن. لــە مامەڵكردن 
لەگەڵ نابیســتدا پێویســتە بە ئارامی و وردی قســە بكەی و لەكاتی 
قســەكردندا بــا رووت لەوبێــت، تاوەكو بتوانێت لە جووڵــەی لێوەكانتەوە 
لە مەبەســتت تێبگات، قســەكردن بە دەنگی بەرز دەبێتە هۆی ئەوەی 
كــە ئەو لە مەبەســتی ئێمە تێنەگات، چونكــە لەوكاتەدا جووڵەی دەم 

و لێو ئاسایی نابێت.
دلێــر رەفیــق بەرپرســی پەیوەندییەكانــی كۆمەڵــەی ژینی كوردســتان 
بــۆ پەككەوتووانــی دەســت و پــێ، قســەكانی بــەوە دەســتپێدەكات كە: 
»كەمئەنــدام بە گشــتی بارودۆخێكی ســەختیان هەیــە، هەرچەندە لە 
ئێســتادا لەوانەیــە لــە كوردســتان30%ی داخوازییەكانیــان هاتۆتەدی، 
ئەویش بە جێبەجێكردنی رێژەیەكی زۆر كەم لە یاسای كەمئەندامان، 
بەڵام ئەوەش مانای وا نییە كە بە تەواوی هاوكاری كراون. بۆ نموونە: 
كڕینی عەرەبانەیەكی زۆر ئاسایی تایبەت بە كەمئەندامان پێویستی 
بــە زیاتــر لــە 300 دۆلارە، كــە ئــەوە بڕێكــی زۆرە و مووچەكــە زۆر 
كەمترە لەوەی بتوانن پاشكەوتی بكەن، تا بتوانن عەرەبانەیەكی وای 
پــێ بكڕن. بۆیە كێشــەی ســەرەكیی كەمئەندامــان جێبەجێ نەكردنی 
یاساكەیە وەكو خۆی، هەر چەندە رێكخراوە مرۆییەكان رۆڵێكی باشیان 
هەبووە لە كەمكردنەوەی خەم و ئازاری كەمئەندامان و داوای زیادەی 
مووچە و دامەزراندنی خاوەن پێداویســتیە تایبەتەكانیان كردووە و زۆر 
پــان و پێشــنیاریان داوەتــە حكومــەت و پەرلەمان، بەڵام شانبەشــانی 
حكومــەت گلەیــی لــە كەرتــی تایبەتیش هەیە كە هەوڵیــان نەداوە لە 
كاتی دامەزراندنی كارمەند رێژەیەك بۆ كەمئەندام دابین بكەن، لێرەوە 
داواكارم لــە خــودی وەزیــری شــارەوانی نــەورۆز خــان كــە رێنماییــەك 
دەربكات بۆ پێدانی زەوی بە كەمئەندامان، لەگەڵ هەموو ئەوانەشدا 
موعاناتــی ئافرەتــی كەمئەنــدام زۆر لــە هــی پیــاوان زیاتــرە و ئەوان 
زۆر مەغدوورن، یەكەم شــت ئەو ئافرەتە كەمئەندامە باوەڕی بەخۆی 
نییــە، دڵــی بــە داهاتووی خۆی وەكــو ئافرەتێك خــۆش نییە، زۆرجار 
خێزانەكان وادەكەن ئەو ئافرەتە بڕوا و متمانەی بە خۆی و توانەكانی 
نەمێنــێ، چونكــە هەمیشــە بە ســەقەت و پەككەوتە نــاوی دەبەن، لە 
ئێستادا ئیش لەسەر ئەوە دەكەین كە خێزانەكان فێر بكەین چۆن رەفتار 
لەگــەڵ كەمئەنــدام بكــەن، بەتایبەت ئەگەر هاتــوو كەمئەندامەكە لە 

رەگەزی مێ بوو.«

لە زۆربەی ماڵەكاندا ئەندامی 
خاوەن پێداویستی تایبەت 
بە كەسێكی بارگران و كەم و 
كورت سەیر دەكرێن، تا ئەو 
ئاستەی هەستێكی زۆر نابەجێ 
و نامرۆڤانەیان لا دروست 
دەكەن، كە زۆرێكیان پەنا بۆ 
گۆشەگیری و زۆرجاریش بۆ 
خۆكوشتن دەبەن، تێڕوانینی 
كۆمەڵگەش بەرامبەر بە كەسێكی 
خاوەن پێداویستی تایبەت، 
تێڕوانینێكی ستەمكارانەیە 
و ئەوەش وایكردووە كاتی 
دەركەوتنی لە ناو خەڵكی 
هەستی خۆبەكەمزانینی دەدەنێ

چارەسەری دوژمنداری
 لە نێوان سوڵحی عەشایری و یاسادا

كێشــەی خوێنداری و حاڵەتەكانی دوژمنداری و تەنانەت بە دیاردەبوونی تۆڵەســەندنەوە، لە زۆربەی وڵاتانی دواكەوتووی جێهان 
رەگ و ریشەیەكی قووڵی هەیە و تا هەنوكەش شتێكی بەرچاوە، كۆمەڵگەی كوردیش بەدەر نییە لەو پەتا نەگریسە و ئەگەرچی 
بەگشــتی دیاردەكــە رووی لــە كەمــی كــردووە و ئێســتا بووەتــە حاڵــەت، بەڵام كــەم و زۆر هێشــتا هەیە و بنبڕ نەكــراوە. زۆرێك لە 
خاوەنەكانی ئەو جۆرە كێشانەش ئاماژە بەوە دەكەن كە هەندێك لە دوژمندارەكان بە سوڵحی یاسایی و عەشایریش واز ناهێنن و دوای 
سوڵحیش هەوڵی تۆڵەسەندنەوە دەدەن، بەرپرسێكی كۆمەڵایەتیش جەخت لەوە دەكاتەوە كە لە ئەنجامی رۆتیناتی دادگاكان خەڵك 

كۆمەڵاتــی دەبەن. بەشــداربووانی ئــەم راپۆرتەی گوڵان را پەنــا بــۆ ســوڵحی عەشــایری و مەكتەبــی 
بارەیــەوە  لــەو  خۆیــان  ســەرنجی  دەخەنەڕوو.و 

»ئێمــە لەگــەڵ بنەماڵەیــەك مــاوەی شەشــە ســاڵ بــوو 
هــەوڵ و  بــەڵام دوای  هەبــوو،  كێشــەی خوێنداریمــان 
كۆششــی پیاوماقووڵان و مامۆســتا و مەلا و ریشســپی 
نەبوویــن  ئامــادە  ســەرەتا  دانیشــتین،  یەكتــر  لەگــەڵ 
كێشــەكەمان بەرینە داگا، چونكە دادگا كاری رۆتینی 
زۆری تێدایــە، دەبــێ مــاوەی چەنــد ســاڵێك چــاوەڕێ 
بكەین، بۆیە ویستمان كێشەكەمان بە سوڵحی عەشایری 
چارەسەر بكەین، كە كەسانی ریشسپی و خاوەن ئەزموون 
بەشــداری تێــدا دەكــەن، دواتر نیمچە ئاشــتبوونەوەیەك و 
ئارامكردنــەوەی دەروونی هــەردوولای لێكەوتەوە«. ئەوە 
قســەی قــادر مەحمــوودی تەمــەن 45 ســاڵ بــوو. ئــەو 
یەكێكە لەو دەیان كەسەی كە كێشەی خوێندارییان هەیە 
و لەبارەی كێشــەكەی خۆیشی زیاتر دەڵێت: »ئەنجامی 
هەمــوو ســوڵحێكی عەشــایری، دانــی بڕێــك پارەیــە لە 
بەرامبــەر خوێن و كێشــەكە یەكســەر چارەســەر دەكرێت، 
دادگا گەرەنتی ســەرهەڵدانەوەی كێشــەكە ناكات، دواتر 
بكوژەكــە لــە گرتووخانــە ئــازاد بكــرێ، لەلایــەن خاوەن 
ماڵەكــە دەكوژرێتەوە، بۆیە ســوڵحی عەشــایری باشــترە 
لە یاســا و دادگا، ئێمەش كێشــەكەمان بەســەركەوتوویی 

كۆتایی پێهات«.
كاوە ئومێــد تەمەنــی 30 ســاڵەو مامۆســتای بنەڕەتییە 
و ئامــاژە بــەوە دەكات كــە كەســێك لــە بنەماڵەكەیــان 
بەهۆی كێشەیەكەوە هەڵساوە بە كوشتنی كەسێك ودواتر 
دەستگیر كراوە و لەلایەن دادگاوە »15 ساڵ زیندانی« 
بــۆ بڕایــەوە، دواتــر ئــازاد كــرا و دوای ئازادكردنیشــی 
كوشــتیانەوە، گوتیشــی: »ئێمە ســوڵحی عەشایریشمان 
كردبــوو، بەپێــی یاســای عەشــایری دادگا هەر كەســێك 
حوكمــی خۆی وەرگرت، نابــێ بكوژرێتەوە، بەڵام ئەوان 
ئــەو كارەیــان ئەنجامــدا و بــۆ شــوێنێكی دوور رایانكرد، 
ئێســتا داوای ســوڵح دەكەنــەوە، بەڵام كەســوكای منیش 
جگە لە تۆڵەســەندنەوە بەهیچ شــتێكی تر رازی نین«. 
ئەو مامۆســتایە گوتیشــی: »كێشەی دوژمنداری زۆر 
ناخۆشــە، بــەردەوام گومــان لەخۆت دەكــەی، چونكە لە 
كۆمەڵگەی عەشــایری یاســا و دادگا هیچ حســابێكی 
بــۆ ناكرێــت، تەنانــەت فەرمــوودەكان و دەقــی قورئانیش 
هەســتی تۆڵەســەندنەوە ســارد ناكاتــەوە و كاریگەرییــان 
نییە، كوشــتنی مرۆڤێك ســانا نییە، بەڵام غەدر لەلایەن 
كەســێكەوە قبووڵ ناكرێ، جگە لەوەش چاودێری خەڵك  
و عەشیرەت زیاتر هاندەرە بۆ ئەنجامدانی تۆڵەسەندنەوە، 
ئەگــەر نەیكــەی بە كەســێكی ترســنۆكت دەزانــن  و بە 

چاوێكی سووك سەیرت دەكەن«.
و  كرێــكارە  ســاڵ   33 تەمــەن  عەبدوڵــای  رەشــید   
ســەبارەت بە هەمان كێشــە دەڵێت: »كێشــەی خوێنداری 
ئەنجامەكەی ماڵوێرانی و ئاشتبوونەوەیە، چەندین كەس 

بەهــۆی ئــەو كێشــەیەوە دەبنــە قوربانــی، ئینجا هۆش و 
خەیاڵیان دەجووڵێ و داوای ســوڵح دەكەن«. گوتیشــی: 
»ئێمــە ماوەی 10 ســاڵ كێشــەی خوێنداریمــان هەبوو، 
ئــەوان لایەنگــری حزبێك بوون لەســەر داوای حزبەكە بۆ 
ســوڵحكردن هاتنە پێشەوە، سەرەنجام كێشەكە بە سوڵحی 
عەشایری چارەسەر كراو لە بڕی خوێن پێنج دەفتەر )50 
هــەزار( دۆلارمــان بــە خــاوەن خوێنەكــە دا، واتە حزبیش 
بۆتە ئامرازێك بۆ چارەسەركردنی كێشەی خوێنداری«. 
ئەو رایوایە »كێشەی خوێنداری لەم رۆژگارەدا نەماوە، 
بــەڵام بــە جۆرێكــی تــر ســەری هەڵداوەتەوە، بــۆ نموونە 
كەســێك بــە رووداوی ئۆتۆمبێڵ كــوژراوە، بنەماڵەكەی 
بیری تۆڵەسەندنەوە ناكاتەوە، تەنیا بە پارە رازی دەبێت«.
كۆمەڵناســی  بــواری  لــە  پســپۆڕ  ئەحمــەد  نەریمــان   
دەڵێــت »چەمكــی لێكتێنەگەیشــتن یــان دروســتبوونی 
كێشــەیەك لەنێو تاكەكانی كۆمەڵگە بە شتێكی ئاسایی 
هەژماردەكــرێ، بــەڵام لــە كۆمەڵگــەی كشــتوكاڵی و 
خێڵەكیــدا چەمكی مەعریفی و عەقڵانییەت باڵادەســت 
نییە، بۆیە یاسای خێڵەكی و عەشایری جێگەی دادگای 
گرتۆتــەوە، ئەمــەش دەبێتە ســەرەتایەك بۆ دروســتبوونی 
یەكتــر كوشــتن و ســەرهەڵدانی بیــری تۆڵەســەندنەوە«. 
ئــەو كۆمەڵناســە ئاماژە بەوەش دەكات كــە ئەو دیاردەیە 
لــە كۆمەڵگــە كشــتوكاڵییەكاندا زۆرتــرەو شارنشــینەكان 
هەیــە،  تۆڵەســەندنەوە  بــە چەمكــی  باوەڕیــان  كەمتــر 
گوتیشــی »كۆمەڵگەی شارنشــین فەرمی و یاســایین 
و دەیانەوێ لە رێگەی دادگاوە چارەســەری كێشەكانیان 
بكــەن، بــەڵام لە گوند رێگەی تۆڵەســەندنەوە و كوشــتن 
بە نیشــانەی ئازایەتی و هێز و بازوو دەزانن، عەقڵیەتی 
بیركردنەوە لەكۆمەڵگە كشتوكاڵییەكان سەبارەت بە یاسا 
عەقڵیەتێكی چەقبەســتووە، بۆچارەســەركردنی كێشــەی 
خوێنــداری پیاوانــی بەســاڵاچوو، ریشســپی و ســەرۆك 
هــۆز رۆڵــی دادوەر دەگێــڕن، ئەنجامــی ســوڵحەكەش بە 
پــارە یاخــود بە ژن  و موڵك كۆتایــی پێدێت، بنەماڵەی 
بكوژەكەش مەرجە ناوچەكە بەجێبهێڵن«. ئەو كۆمەڵناسە 
و  تەكنەلــۆژی  پێشــكەوتنی  و  »وشــیاری كۆمەڵگــە 
بیركردنەوەی تاكەكان بە شێوەیەكی كۆمەڵناسییانە« بە 
رێكارگەلێــك دەزانێت كە یاســای خێڵەكــی لەباردەبات و 
دەمارگیــری خێڵەكی كــەم دەكاتەوە. خوێندەواریشــی بە 
»مینبەرێك بۆ رووبەڕوبوونەوەی ئەو دیاردەیە ناوبرد«.
 بەختیار جاسم، وەك یاساناسێك سەبارەت بە هەمان پرس 
دەڵێت: »هەر كەســێك هەڵبستێ بە كاری تۆڵەسەندنەوە 
لە بەرامبەر كێشــەی خوێنداری، بەپێی یاسا بە تاوانبار 
دادەندرێ، یاســا هەڵدەســتێ بەچارەسەركردنی ئەو كێشە 
و گرفتانــە، چونكە لە هــەر كۆمەڵگەیەك، تەنیا كاری 
تۆڵەسەندنەوە هەبوو، دەبێتە كۆمەڵگەیەكی جەنگەڵی و 

كێشەی خوێنداری سەرەتای 
ماڵوێرانی و ئەنجامەكەی 
ئاشتبوونەوەیە

چەندین كەس بەهۆی ئەو 
كێشەیەوە دەبنە قوربانی، ئینجا 
هۆش و خەیاڵیان دەجووڵێ و 
داوای سوڵح دەكەن

لە كۆمەڵگەی كشتوكاڵی و 
خێڵەكیدا چەمكی مەعریفی و 
عەقڵانییەت باڵادەست نییە، 
بۆیە یاسای خێڵەكی و عەشایری 
جێگەی دادگای گرتۆتەوە

تا ئێستا دەیان كێشەی 
خوێنداریمان چارەسەر كردووە و 
سەری هەڵنەداوەتەوە

ژمارە )1053(  522015/12/7

تی
ڵایە
مە
كۆ



53 ژمارە )1053(  2015/12/7

تی
ڵایە
مە
كۆ

دادگا گەرەنتی سەرهەڵدانەوەی 
كێشەكە ناكات، بۆیە سوڵحی 

عەشایری باشترە لە یاسا

سوڵحی عەشایری بەشێكە 
لەچارەسەری كێشەكە، بەڵام 

یاسا دانی پێدا نانێت

گوڵان: كۆمەڵایەتی

یەكتر كوشــتن و خەڵك ناتوانێ ژیان بەرێتە ســەر«، ئەو 
پارێــزەرە گوتیشــی: »یاســا گــوێ لەو كەســانە ناگرێ 
كــە هەڵدەســتن بــە كاری تۆڵەســەندنەوە  و دوژمنداری، 
پێویســتە كێشــەكە لــەدادگا چارەســەربكرێت، حكومەت 
خۆی مافی ئەو كەسە دەستێنێ و ئەوكات دوژمنداری 
دروســت نابێ«. ئەوەشــی خســتەڕوو كە بەپێی یاســای 
ســزادانی ژمــارە )111(ـــی ســاڵی 1968 لــە ماددەی 
406 دەڵێــت كاری تۆڵەســەندنەوە بــە تــاوان دادەندرێ و 
سزاكەشــی قورســە، بۆیە پێویســتە خەڵك بۆ سەندنەوەی 
مافەكــەی پەنــا بۆ یاســا بــەرێ، نەوەك تۆڵەســەندنەوە، 
لەچارەســەری  بەشــێكە  عەشــایری  ســوڵحی  هەروەهــا 

كێشەكە، بەڵام یاسا دانی پێدا نانێت«.
لــەلای خۆیــەوە مــەلا عەزیــز محەممــەد ئامــاژە بــەوە 
دەكات كــە ئــەو كێشــەی خوێندارییانەی بــۆ لای ئەوان 
بــراون، زیاتــر لەســەر »زەوی و شــەرەف و پــارە« بــووە، 
بــەرەو  كێشــەكان  ئێســتا  كــە  كــردەوە  لــەوەش  جەختــی 

كەمبوونــەوە دەچــن و گوتــی »ئێمە بەدیلی یاســا نین، 
پەیوەندیمــان بە دامودەزگای حكومییەوە نییە، بەڵام كە 
هەردوو خاوەن كێشــەكە ســەردانمان دەكەن، لەسەر داوای 
خۆیــان كێشــەكانیان چارەســەر دەكەیــن، لــەو ســوڵحەدا 
لێژنەیــەك لەچەنــد كەســێك لە ئێمە و كەســوكاری ئەوان 
دروســتدەكەین، بەچەنــد دانیشــتنێك كێشــەكە چارەســەر 
دەكەیــن، بــۆ دڵنیایــی هــەردوولاش  كۆنووســێك ئامــادە 
دەكەین و ئیمزای لەســەردەكەن، كە جارێكی تر كێشــەكە 
دروست ناكەنەوە«، گوتیشی: »تا ئێستا دەیان كێشەی 
خوێنداریمــان چارەســەر كــردووەو ســەری هەڵنەداوەتەوە، 
لــە لێژنەكەمــان چەندیــن پیــاوی ریشســپی و ئایینــی 
و كەســایەتی حزبــی تێدایــە، ئێمــە دەســت ناخەینــە نــاو 
كاروبــاری دادگا، بــەڵام لەبەر بوونــی رۆتینیاتی كاری 
پەنابەرنەبــەر  ناچــارن  كێشــە  خــاوەن  خەڵكــی  دادگا، 
بەشــی كۆمەڵایەتــی حزبــەكان، یان پیاوانــی ئایینی تا 

كێشەكانیان بۆ چارەسەربكەن«.


